
				Haec pagina emendata est


CASPARIS BARLÆI,

RERUM PER OCTENNIUM

IN

BRASILIA

GESTARVM,

Sub Præfectura Illuſtriſſimi Comitis

IOANNIS MAVRITII,

NASSAUIÆ, &c. COMITIS,

Nuper terra marique ibidem Imperatoris, nunc Equitum,

Federati Belgii, ſub PrincipeAuriaco, ductoris,

& VesaliÆæ Gubernatoris,


HISTORIA.

EX quo hoſtis eſſe cæpit Hiſpanus & à Federatis
Belgico-Germaniæ Patribus itum Bellum Belgicum
fuit in Philippos , varia fortuna, terra ac
mari, domi foriſque, non uno Duce, inter
libertatis ſpem & ſervitutis diſcrimina, acriter
& diu pugnatum fuit. Cauſſæ, tot ſcriptoribus Cauſſæ
memoratæ , in aperto ſunt. quas
pro partium ſtudio alii alias habent. pronis hominum ingeniis,
in eos rejicere calamitates publicas, quos oderunt, & principia
cauſſaſque belli eadem putare. Plurimi ignari poteſtatis
Belgarum, beneficio Principum firmæ, parum æqua rerum judicia
induunt. Non defuere Regi obtentus, armis invadendi
Rempublicam. acceptis in deterius, rebellionis ſpecie, quæ
acciderant. Nec Belgarum populis cauſæ animique, illa depellendi. 
odio adverſus dominantes, & vindicanda libertare,
qua attentata irritabiles ſunt & validi. Magnitudo & vis belli Magnitudo.
non Belgium ſolum omne, ſed & Germaniam, Galliam, Britanniam,


Hiſpanias & vicina quæque loca involvit. imò Eur-

